
КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
2014 во вылӧ да 2015 да 1016 воясся планӧвӧй кадколаст вылӧ сьӧмкуд да вот политикалӧн медшӧр туйвизьяс йылысь
Коми Республикаса Веськӧдлан котыр шуис:

1. Ошкыны 2014 во вылӧ да 2015 да 2016 воясся планӧвӧй кадколаст вылӧ сьӧмкуд да вот политикаын медшӧр туйвизьяс (водзӧ – Медшӧр туйвизьяс) 1 №-а содтӧдын индӧм серти. 

2. Коми Республикаса сьӧм овмӧс министерстволы, Коми Республикаса олӧмӧ пӧртысь власьт мукӧд органлы, Коми Республикаса канму органъяслы, кодъясӧс котыртӧма Коми Республикаса Юралысьӧн либӧ Коми Республикаса Веськӧдлан котырӧн, кодъяслы индӧма координируйтны да ладмӧдны лӧсялана юкӧнъясын (веськӧдлан юкӧнъясын) удж, кутчысьны Медшӧр туйвизьясӧ   2014 во вылӧ да 2015 да 2016 воясся планӧвӧй кадколаст вылӧ Коми Республикаса республиканскӧй сьӧмкуд бала лӧсьӧдӧм дырйи.

3. Вӧзйыны Коми Республикаын меставывса асвеськӧдлан органъяслы кутчысьны Медшӧр туйвизьясӧ ӧчереднӧй финансӧвӧй во да планӧвӧй кадколаст вылӧ меставывса сьӧмкудъяслысь балаяс лӧсьӧдігӧн.

4. Лыддьыны вынтӧмӧн Коми Республикаса Веськӧдлан котырлысь ӧткымын решение 2 №-а содтӧд серти лыддьӧг кузя.

5. Тайӧ шуӧм олӧмӧ пӧртӧм бӧрся видзӧдны Коми Республикаса Юралысьӧс вежысь – Коми Республикалӧн сьӧм овмӧсса министр В.А.Тукмаковлы.
Коми Республикаса Юралысь      



                     В. Гайзер
Сыктывкар
2013 вося моз тӧлысь 15 лун
307 № 

ОШКӦМА

Коми Республикаса Веськӧдлан котырлӧн

2013 во моз тӧлысь 15 лунся 307 №-а шуӧмӧн

(1 №-а содтӧд) 

2014 во вылӧ да 2015 да 2016 воясся планӧвӧй кадколаст вылӧ 

сьӧмкуд да вот политикаын 
МЕДШӦР ТУЙВИЗЬЯС
1. Панас

Коми Республикаса сьӧмкуд да вот политикалысь медшӧр туйвизьяссӧ лӧсьӧдӧма Россия Федерацияса сьӧмкуд кодекслӧн 172 статья серти да “Коми Республикаын сьӧмкуд система йылысь да сьӧмкуд процесс йылысь” Коми Республикаса Оланпаслӧн 71 статья серти да подулалӧма нырвизьяс да туйвизьяс вылын, мый урчитӧма Коми Республикаса социально-экономическӧй сӧвмӧдан стратегияӧн 2020 воӧдз, мый ошкӧма Коми Республикаса Веськӧдлан котырлӧн 2006 во рака тӧлысь 27 лунся 45 №-а шуӧмӧн. 

2014 во вылӧ да 2015 да 2016 воясся планӧвӧй кадколаст вылӧ сьӧмкуд-вот юкӧнын медколана туйвизьяссӧ да медшӧр могъяссӧ урчитӧма “2014 – 2016 воясын сьӧмкуд политика йылысь” Россия Федерацияса Президентлӧн 2013 во лӧддза-номъя тӧлысь 13 лунся Сьӧмкуд посланиелысь положениеяс тӧд вылӧ босьтӧмӧн да воддза кадколастся сьӧмкуд да вот политикалысь могъяс сьӧрсьӧн-бӧрсьӧн збыльмӧдӧм серти.

2. 2012 вося да 2013 волöн медводдза воджынся сьӧмкуд да вот политикалӧн медшӧр кывкӧртӧдъяс 

2012 воын Коми Республикаса Веськӧдлан котырлӧн уджын медся тӧдчана кывкӧртӧдӧн лоис макроэкономическӧй зумыдлун видзӧм да социальнӧй юкӧнын колана нырччӧм бурмӧдӧм.

2012 воын Коми Республикаын бур ӧдӧн воӧ вот Коми Республикаса сьӧмкуд системаӧ, мый подулавсьӧ производство сӧвмӧдӧмкӧд, организацияяслӧн сьӧм боксянь серпас бурмӧдӧмкӧд, инвестицияяс кыпӧдӧмкӧд да олысьяслӧн чӧжӧс содӧмкӧд.

Коми Республика мутасын 2012 воын ставнас чукӧртӧма 117,0 млрд. шайт вот чӧжӧс, мый 2011 во серти 9 % вылӧ унджык, на лыдысь 42,7 % веськӧдӧма Коми Республикаса консолидируйтӧм сьӧмкудйӧ.

Экономикаын да сьӧмкуд юкӧнын зумыдлунын эскӧданторнас лоис сэтшӧмтор, мый эскӧдӧма кредитнӧй рейтингъяссӧ авторитетнӧй йӧзкостса да россияса рейтингӧвӧй агентствоясӧн.

2012 воын кутчысьӧ инвестиционнӧй вынйӧрлӧн ыджыд тшупӧдыс – экономикаӧ инвестиция мындаыс лоис 231,3 млрд. шайт, 2011 во серти сылӧн содӧмыс лоис 4,4 %.

Коми Республикаын нуӧдӧны бур сьӧмкуд политика, мый эскӧдсьӧ быдсикас донъялӧмӧн да рейтингъясӧн федеральнӧй тшупӧд вылын.

Сьӧмӧн веськӧдлан качество мониторинг серти  Россия Федерацияса сьӧм овмӧс министерстволӧн донъялӧм кузя Коми Республика лоӧ сьӧм боксянь вылыс тшупӧда менеджментӧн дінмуӧн да медводз пырис первой (медвылыс) группаӧ.

Сьӧмкуд рӧскодлысь окталунсӧ кыпӧдӧм кузя дінму уджтасъяс серти конкурс бӧртасъяс кузя Коми Республика босьтіс сьӧмкудйысь сьӧм, кутшӧмлысь юкӧнсӧ бӧрйысян бӧртасъяс серти 2013 воын юклӧны муниципальнӧй юкӧнъяс костын, медым збыльмӧдны сьӧмкуд рӧскодлысь окталун кыпӧдан муниципальнӧй уджтасъяс.

 Коми Республикаын социальнӧй да экономическӧй зумыдлун видзӧм могысь Коми Республикаса Веськӧдлан котыр 2012 воын да 2013 вося медводдза во джынйын вӧчис татшӧм удж:

ас кадӧ да тырвыйӧ збыльмӧдӧма олысьяслы социальнӧй отсӧг сетан оланпастэчасӧн урчитӧм мераяс адреснӧй социальнӧй отсӧг ӧттшӧтш кыпӧдӧмкӧд; 

могмӧдӧма кыпӧдны канму учреждениеясса уджалысьяслы удждон да сійӧс ас кадӧ мынтыны, социальнӧй юкӧнса учреждениеяслысь дугдывтӧг удж; 

примитӧма да збыльмӧдсьӧны Коми Республика мутасын торъя мога петкӧдласъясӧдз воӧдчӧм кузя, мый урчитӧма “Канму социальнӧй политика збыльмӧдӧм кузя мероприятиеяс йылысь” 597 №-а, “Экономикаын дыр кадся канму политика йылысь” 596 №-а,  “Йӧзлысь дзоньвидзалун видзан канму политика збыльмӧдӧм кузя мераяс йылысь” 598 №-а, “Йӧзӧс велӧдӧм да наука юкӧнын  канму политика збыльмӧдӧм кузя мераяс йылысь” 599 №-а, “Россия Федерацияса гражданаӧс позяна да бур оланінӧн могмӧдӧм кузя да оланін да коммунальнӧй услугаяс бурмӧдӧм кузя мераяс йылысь” 600 №-а, “Канмуӧн веськӧдлан система бурмӧдӧмын медшӧр туйвизьяс йылысь” 601 №-а, “Россия Федерацияса демографическӧй политика збыльмӧдӧм кузя мераяс йылысь” 606 №-а Россия Федерацияса Президентлӧн 2012 во ода-кора тӧлысь 7 лунся индӧдъясын (водзӧ -  Россия Федерацияса Президентлӧн 2012 во ода-кора тӧлысь 7 лунся индӧдъяс) да Россия Федерацияса Федеральнӧй Собраниелы Россия Федерацияса Президентлӧн 2012 во ӧшым тӧлысь 12 лунся Посланиелысь медшӧр положениеяс збыльмӧдӧм кузя Коми Республикаса Веськӧдлан котырлысь мероприятие планъяс;

збыльмӧдӧны ”йӧзлысь дзоньвидзалун видзӧм” да “йӧзӧс велӧдӧм” юкӧнъяс выльмӧдан уджтасъяс, мый тӧдчӧмӧн сетӧ позянлун бурмӧдны юкӧнъяссӧ сьӧм боксянь;

сетӧма сьӧм да эмбур отсӧг социальнӧй туйвизя абу коммерческӧй организацияяслы 2011 – 2013 вояс вылӧ Коми Республикаын социальнӧй туйвизя абу коммерческӧй организацияяслы отсӧг сетан дінму уджтаслысь уджтасса мероприятиеяс збыльмӧдӧм серти, сы лыдын федеральнӧй сьӧмкудйысь субсидия тшӧт весьтӧ;

лӧсьӧдӧма Коми Республика мутасын индустриальнӧй да технологическӧй паркъяслы канмусянь отсӧг сетӧм кузя Коми Республикаса оланпастэчас; 

могмӧдӧма сетны канмусянь отсӧг ичӧт да шӧр предпринимательство субъектъяслӧн, сы лыдын ас вылӧ уджавны босьтчысьяслӧн инновационнӧй уджлы;

сетӧма ичӧт да шӧр предпринимательство субъектъяслӧн кывкутӧмъяс кузя гарантияяс (поручительствояс) “Коми Республикаса гарантийнӧй фонд” восьса акционер котырлӧн ичӧт да шӧр предпринимательство субъектъяслы отсӧг сетан инфраструктура организацияӧн;

кыскӧма содтӧд сьӧм федеральнӧй сьӧмкудйысь ичӧт да шӧр предпринимательство субъектъяслы, тшӧтш крестьяна (фермер) овмӧсъяслы канмусянь отсӧг сетӧм вылӧ;

могмӧдӧма сетны канмусянь отсӧг инновационнӧй удж субъектъяслы, сы лыдын ас вылӧ уджавны босьтчысьяслы – инноваторъяслы;

медводзаысь сетӧма отсӧг научно-техническӧй юкӧнын ичӧт формаа предприятиеяс сӧвмӧдӧмлы отсӧг сетан фондӧн Коми Республикаса том учёнӧйяслысь инновационнӧй проектъяс збыльмӧдігӧн да сетӧма Коми Республикаса Веськӧдлан котырлысь премия инновацияяс пыртан юкӧнын организацияяслӧн уджалысьяслы, кодъяс пуктісны тӧдчана асшӧр пай  инновационнӧй проектъяс организацияӧн лӧсьӧдӧмӧ да збыльмӧдӧмӧ;

научнӧй сообществокӧд ӧтувъя удж кыпӧдӧм вылӧ, Коми Республикалысь научно-инновационнӧй вынйӧр сӧвмӧдӧм вылӧ лӧсьӧдӧма да збыльмӧдсьӧ Коми Республикаса Веськӧдлан котырлӧн, РНА Урал юкӧнлӧн да Коми наука шӧринлӧн ӧтувъя удж план да выльысь заводитӧма Россияса подув туялӧмъяс фондкӧд удж;

верктуя проектъяс збыльмӧдӧм вылӧ банковскӧй капитал кыскыны ышӧдӧм, олысьяслы да организацияяслы кредитнӧй ресурсъяслысь позянлун кыпӧдӧм могысь кырымалӧма нуӧдысь банкъяскӧд ёртасьӧм йылысь артмӧдчӧмъяс;

лӧсьӧдӧны Коми Республикаын туристическӧй удж сӧвмӧдӧм вылӧ условиеяс;

пӧртӧма олӧмӧ Коми Республикаса Веськӧдлан котырлысь став кӧсйысьӧмсӧ медводдза воысь 2012-2014 вояс вылӧ Коми Республикаса Веськӧдлан котыр, Коми Республикаса профсоюзъяслӧн федерация да Коми Республикаса промышленникъяслӧн, асшӧр уджалысьяслӧн да удж сетысьяслӧн котыр костын социально-экономическӧй могъяс кузя куимладорсянь дінму артмӧдчӧм серти;

видзӧдӧны, кыдзи збыльмӧдӧны монокаръяс выльмӧдан комплекснӧй инвестиционнӧй планъяс, мый веськӧдӧма медводз налысь экономика диверсификация могмӧдӧм вылӧ.
Коми Республикаса республиканскӧй сьӧмкудйысь сьӧмӧн колана ногӧн да бура вӧдитчӧмсӧ бурмӧдӧм могысь нуӧдсьӧ удж татшӧм туйвизьяс серти:

2013 воын збыльмӧдсьӧ Коми Республикаса 18 канму уджтас, мый шымыртӧ Коми Республикаса став социальнӧй тӧдчанлуна юкӧнъяссӧ;
2013 во вылӧ да 2014 да 2015 воясся планӧвӧй кадколаст вылӧ Коми Республикаса республиканскӧй сьӧмкуд лӧсьӧдӧма канму уджтасъяс подув вылын;

2013 воын канму уджтасъяслӧн оперативнӧй мониторинг да наӧн веськӧдлӧм могысь пыртсьӧны выль юӧр да аналитическӧй автоматизированнӧй инструментъяс да сӧвмӧдсьӧ канму уджтасъяс збыльмӧдӧмын окталун донъялан методика;

водзӧ нуӧдсьӧ Коми Республикаса канму органъяслысь удж могмӧдӧм кузя ӧткодь могъяс ӧтилаӧдӧм кузя удж да сетӧны найӧс збыльмӧдны Коми Республикаса канму учреждениеясӧн; 

могмӧдсьӧ Коми Республикаса туй фондын Коми Республикаса республиканскӧй сьӧмкудйысь сьӧм юкӧн ӧтлаӧдӧм тшӧт весьтӧ автомашина туйяс стрӧитӧм, дзоньталӧм да видзӧм вылӧ  сьӧмсӧ торъя мог вылӧ видзӧм.

Таысь ӧтдор сьӧмкуд юкӧнын эмӧсь татшӧм мытшӧдъяс:

абу тырвыйӧ бура подулалӧма сьӧм да экономика боксянь решениеяссӧ, кутшӧмъяс вайӧдӧны выль рӧскод кӧсйысьӧмъясӧ;

збыльмӧдана сьӧмкуд рӧскодлӧн окталуныс ичӧт, артмӧм социально-экономическӧй серпасыс абу ӧткодь видзӧм сьӧм мында серти;

тӧдчӧмӧн ыджыд республика мутасын перъяна да федеральнӧй сьӧмкудйӧ вуджӧдана вот чӧжӧслӧн пайыс сьӧм пай серти, мый вуджӧдсьӧ Коми Республикаса республиканскӧй сьӧмкудйӧ да меставывса сьӧмкудъясӧ;

колӧ бергӧдны лишнӧй мынтӧм вот сьӧм;

кольӧ Россия Федерацияса сьӧмкуд системалӧн сьӧмкудъясӧ быть мынтысьӧмъяс кузя организацияяслӧн ыджыд уджйӧз;

  ичӧт Коми Республикаса республиканскӧй сьӧмкудйысь меставывса сьӧмкудъяслы муниципальнӧй эмбур объектъяс стрӧитӧм (выльмӧдӧм) вылӧ сетӧм субсидияяс олӧмӧ пӧртан мындаыс.

3. 2014 во вылӧ да 2015 да 2016 воясся планӧвӧй кадколаст вылӧ Коми Республикаса сьӧмкуд да вот политикалӧн медшӧр мог да шӧр могъяс

Коми Республикаса сьӧмкуд да вот политика нуӧдан медшӧр могӧн лоӧ Коми Республикаса сьӧмкуд системалысь дыр кадся зумыдлун могмӧдӧм.

2014-2016 воясын сьӧмкуд политикалӧн медколана могъясӧн лоӧны:

1) Россия Федерацияса Президентлӧн 2012 во ода-кора тӧлысь 7 лунся индӧдъясӧн шуӧм кывкутӧмъяс да могъяс быть збыльмӧдӧм дырйи Коми Республикаса сьӧмкуд система дыр кадся балансируйтӧм вылӧ условиеяс лӧсьӧдӧм;

2) Коми Республикаса республиканскӧй сьӧмкудлысь рӧскод тэчас бурджыкӧн вӧчӧм;

3) веськӧдлӧмын уджтасса да торъя мога методъяс сӧвмӧдӧм; 

4) канму да муниципальнӧй учреждениеясӧн канму да муниципальнӧй услугаяс сетӧмын позянлун да качество сӧвмӧдӧм;

5) Коми Республикаын сьӧмкуд процесслысь восьсалун да сибыдлун бурмӧдӧм.

Индӧм могъяс решитӧм могысь колӧ пӧртны олӧмӧ татшӧм мераяс.

3.1. Коми Республикаса сьӧмкуд система балансируйтӧм вылӧ условиеяс лӧсьӧдӧм  

Могыс збыльмӧдсьӧ мероприятиеяс олӧмӧ пӧртӧм тшӧт весьтӧ татшӧм туйвизьяс серти:

1) водзӧ бурмӧдны Коми Республикаса оланпастэчас, мый веськӧдӧма Коми Республикаса зумыд экономика сӧвмӧдӧм вылӧ, медводз, инвестиционнӧй да инновационнӧй уджын, экономика, сьӧмкудкостса йитӧдъяс юкӧнъясын канмусянь отсӧг юкӧнын;

2) кыпӧдны Коми Республикаса республиканскӧй сьӧмкудлысь инанлун:

лӧсьӧдны 2014 во вылӧ да 2015 да 2016 воясся планӧвӧй кадколаст вылӧ Коми Республикаса балансируйтӧм республиканскӧй сьӧмкуд, мый ӧткодявны Коми Республикаса социально-экономическӧй сӧвмӧдӧмын среднесрочнӧй прогноз петкӧдласъяс серти;

лӧсьӧдны Коми Республикаса республиканскӧй сьӧмкудйысь рӧскод  содӧмын дзескӧдӧм дырйи сьӧмкуд рӧскод, мый абу могмӧдӧма дыр кадся зумыд чӧжӧс источникъясӧн, Коми Республикаса рӧскод кывкутӧмъяс да могъяс быть збыльмӧдӧмсӧ тӧд вылӧ босьтӧмӧн, сы лыдын мый шуӧма Россия Федерацияса Президентлӧн 2012 во ода-кора тӧлысь 7 лунся индӧдъясын;

босьтны содтӧд чӧжӧс Коми Республикаса республиканскӧй сьӧмкудйысь сьӧм лыд вылӧ босьтӧм кузя ӧтувъя тшӧт вылын сьӧм колясӧн, сы лыдын Коми Республикаса резервнӧй фондысь сьӧмӧн колана ногӧн вӧдитчӧмысь;

3) лӧсьӧдны условиеяс, медым сӧвмӧдны да выльмӧдны экономика, паськӧдны да ёнмӧдны Коми Республикаса вот база да кыпӧдны Коми Республикаса республиканскӧй сьӧмкудлысь тӧранлун:

а) кыпӧдны экономикалысь инвестиционнӧй лӧсьыдлун:

збыльмӧдны инвестиционнӧй удж канмусянь ладмӧдан мераяс формаясӧн да методъясӧн, мый артыштӧма Коми Республикаса оланпастэчасӧн;

олӧмӧ пӧртны сьӧмкуд инвестицияяс Коми Республикаса канму могъяс вылӧ капитальнӧй стрӧйба объектъясӧ, мый колӧ стрӧитны (выльмӧдны) Коми Республикаса республиканскӧй сьӧмкуд тшӧт весьтӧ, а сідзжӧ сетны меставывса сьӧмкудъяслы муниципальнӧй эмбур объектъяс стрӧитӧм (выльмӧдӧм) вылӧ Коми Республикаса республиканскӧй сьӧмкудйысь субсидияяс;

котыртны Рытыв-Войвыв федеральнӧй кытшын Россия Федерацияса Президентлӧн инвестиционнӧй уполномоченнӧйкӧд асшӧр инвестиционнӧй проектъяс збыльмӧдӧмын отсӧг сетӧм кузя ӧтувъя удж;

кыскыны федеральнӧй сьӧмкудйысь сьӧм, медым могмӧдны сьӧмӧн стрӧйбаяс да объектъяс федеральнӧй торъя мога уджтасъяс серти, а сідзжӧ стрӧйбаяс да объектъяс, кутшӧмъясӧс абу пыртӧма индӧм уджтасъясӧ, Коми Республика мутасын;

лӧсьӧдны ӧтувъя юӧр база Коми Республика мутасын прӧст промышленнӧй (инвестиционнӧй) площадкаяслысь, кӧні эм позянлун збыльмӧдны инвестиционнӧй проектъяс; 

ёртасьны войтыркостса да россияса рейтингӧвӧй агентствояскӧд, медым индыны да видзны Коми Республикаса кредитнӧй рейтингъяс да Коми Республикаса дыр кадся национальнӧй рейтинг;

пыртны дінмуын бур инвестиционнӧй серпас могмӧдӧм кузя Коми Республикаса олӧмӧ пӧртысь власьт органъяслысь удж стандарт, тшӧтш пыртны выль инструментъяс – Коми Республикаса инвестиционнӧй фонд да Адреснӧй инвестиционнӧй уджтас;

б) сӧвмӧдны Коми Республикаын канму да асшӧр ёртасьӧм:

лӧсьӧдны да бурмӧдны канму да асшӧр ёртасьӧм кузя проектъяс збыльмӧдӧмын Коми Республикалӧн участвуйтӧм котыртӧм кузя Коми Республикаса нормативнӧй инӧд база;

уджавны ӧтув Коми Республикаса Веськӧдлан котырлы федеральнӧй да дінму сӧвмӧдан институтъяскӧд да организацияяскӧд, кодъяс отсалӧны кыпӧдны да сӧвмӧдны Коми Республика мутасын канму да асшӧр ёртасьӧмын проектъяс;

планируйтны канму да асшӧр ёртасьӧм юкӧнын удж, сы лыдын инвестиционнӧй проектъяс лыддьӧг вынсьӧдӧмӧн, кутшӧмъяс збыльмӧдсьӧны канму да асшӧр ёртасьӧм принципъяс серти, Коми Республикаса инвестиционнӧй фондлӧн сьӧм тшӧт весьтӧ;

в) ёртасьны Коми Республикаса Веськӧдлан котырлы овмӧс нуӧдысь субъектъяскӧд, сы лыдын стратегическӧй сӧвмӧдӧм да социальнӧй ёртасьӧм юалӧмъяс серти:

пӧртны олӧмӧ примитӧм да выль кырымалӧм артмӧдчӧмъяс, кутшӧмъясӧс веськӧдӧма Коми Республикаса Веськӧдлан котыр да Коми Республика мутасын уджалысь система лӧсьӧдысь гырысь компанияяс костын кыкнанладорыслы чуктӧдана подула ёртасьӧм;

дасьтыны Коми Республикаын нуӧдана колана сьӧмкуд да вот политика збыльмӧдӧм кузя петкӧдлӧмъяс да вӧзйӧмъяс, Коми Республикаса экономическӧй сӧветлӧн да сы бердын котыртӧм ведомствокостса комиссияяслӧн, а сідзжӧ Коми Республикаса олӧмӧ пӧртысь власьт органъяс бердын ӧтйӧза сӧветъяслӧн удж серти;

збыльмӧдны мероприятиеяс, кутшӧмъясӧс веськӧдӧма Коми Республикаын организацияясӧс кадръясӧн могмӧдан бур система сӧвмӧдӧм вылӧ, мый сетас позянлун могмӧдны Коми Республикаса экономика юкӧнъяслысь бур удж;

нуӧдны сӧгласуйтӧм социально-экономическӧй политика Коми Республикаса Веськӧдлан котыр, Коми Республикаса профсоюзъяслӧн федерация да Коми Республикаса промышленникъяслӧн, асшӧр уджалысьяс да уджӧн могмӧдысьяслӧн котыр костын социально-экономическӧй юалӧмъяс кузя дінмуса артмӧдчӧм серти, мый сетӧ позянлун могмӧдны республикаын социальнӧй зумыдлун;

г) кыпӧдны научнӧй да инновационнӧй удж:

лӧсьӧдны Коми Республикаын бур инновационнӧй олӧм;

ошкыны Коми Республикаын наука туялӧмъяс;

лӧсьӧдны “Мусир да биару технологияяс” да “Биотехнологияяс сӧвмӧдӧм” Коми Республикалы колана инновационнӧй кластеръяс;

д) сетны отсӧг Коми Республикаын ичӧт да шӧр предпринимательство сӧвмӧдӧмлы да асшӧр удж  кыпӧдӧмлы:

сетны котыртан, юӧра да сьӧма отсӧг ичӧт да шӧр предпринимательстволы;

могмӧдны ичӧт да шӧр предпринимательстволы отсӧг сетан инфраструктура организацияяслысь удж;

отсавны могмӧдны ичӧт да шӧр предпринимательство субъектъяслы да организацияяслы, кодъяс котыртӧны ичӧт да шӧр предпринимательство субъектъяслы отсӧг сетан инфраструктура, вӧдитчыны сьӧм ресурсъясӧн ичӧт да шӧр предпринимательство субъектъясӧс сьӧмӧн этша могмӧдан система сӧвмӧдӧмӧн да гарантийнӧй фондлысь удж сӧвмӧдӧмӧн;

сӧвмӧдны ичӧт да шӧр предпринимательстволысь кадрӧвӧй вынйӧр;

ошкыны муниципальнӧй уджтасъяс, кутшӧмъясӧс веськӧдӧма Коми Республикаын ичӧт да шӧр предпринимательство сӧвмӧдӧм вылӧ, ичӧт да шӧр предпринимательство сӧвмӧдан муниципальнӧй уджтасъяслысь мероприятиеяс збыльмӧдӧм кузя рӧскод ӧтув сьӧмӧн могмӧдӧм вылӧ меставывса сьӧмкудъяслы субсидияяс сетӧмӧн;

е) отсавны сӧвмӧдны Коми Республикаын пыран да пытшкӧсса туризм:

кыскыны инвестицияяс туристскӧй индустрияӧ;

бурмӧдны туристскӧй да сыкӧд мунысь услугаяслысь качествосӧ;

кыпӧдны Коми Республикаса туристскӧй прӧдукт россияса да войтыркостса туристскӧй рынокъяс вылын;

ж) водзӧ нуӧдны практика сетны вот кокньӧдъяс видзтан збыль сектор организацияяслы найӧс водзӧ вештан окталун принципъяс серти вот перъян база кыпӧдӧмӧн, уджалан местаяс содтӧмӧн, уджысь мынтысян тшупӧд бурмӧдӧмӧн, а сідзжӧ татшӧм кокньӧдъяслысь кадсӧ дзескӧдӧмӧн;

анализируйтны дінму да меставывса вот да ӧктас серти вына кокньӧдъяссӧ абу окта кокньӧдъяссӧ водзӧ киритӧмӧн; 

з) сӧвмӧдны Коми Республикаын социальнӧй туйвизя абу коммерческӧй сектор: 

водзӧ сетны сьӧма, юӧра отсӧг, консультация да методическӧй отсӧг социальнӧй туйвизя абу коммерческӧй организацияяслы, а сідзжӧ сетны  отсӧг социальнӧй туйвизя абу коммерческӧй организацияясса уджалысьясӧс да ас кӧсйӧм серти уджалысьясӧс дасьтан, выльысь велӧдан да налысь квалификация кыпӧдан юкӧнын;

збыльмӧдны механизм, кыдзи юклыны конкурс серти социальнӧй туйвизя абу коммерческӧй организацияясӧн социальнӧй услугаяс сетӧм вылӧ сьӧмкудйысь сьӧм сьӧмкуд субсидияяс сетӧмӧн, либӧ канму да муниципальнӧй могъяс вылӧ вузӧс, удж да услугаяс ньӧбан механизм;

и) содтыны Коми Республикаса республиканскӧй сьӧмкудлысь чӧжӧс Коми Республикаса канму эмбурӧн вӧдитчӧмысь:

кыпӧдны Коми Республикаса канму эмбурӧн вӧдитчӧмысь окталунсӧ Коми Республикаса канму эмбурӧн, сы лыдын Коми Республикаса канму эмбурын акцияясӧн колана ногӧн веськӧдлӧм тшӧт весьтӧ; 

анализируйтны, кыдзи вӧдитчӧны Коми Республикаса канму эмбурӧн, мый сетӧма оперативнӧй веськӧдлӧм  да овмӧс видзӧм улӧ, медым перйыны урчитӧм пӧрадок серти лишнӧйсӧ, мыйӧн оз вӧдитчыны либӧ вӧдитчӧны оз Коми Республикаса канму эмбурлӧн мог серти, сетны вӧдитчыны кутшӧмкӧ кад вӧдитчытӧм Коми Республикаса канму эмбур;

могмӧдны контроль Коми Республикаса канму эмбурӧн вӧдитчӧм да сійӧс видзӧм бӧрся;

ладмӧдны Коми Республикаса ӧтувъя канму предприятиеяслысь да восьса акционер котыръяслӧн, кутшӧмъяслӧн акцияясыс Коми Республика киын,  акцияяслысь  лыдсӧ;

к) отсавны чинтыны Коми Республикаса республиканскӧй сьӧмкудйӧ мынтысьӧмъяс кузя уджйӧз да ас кадӧ мынтытӧм вот:

нуӧдны ас кадӧ Коми Республикаса республиканскӧй сьӧмкуд чӧжӧслӧн медшӧр администраторъясӧн абу вот чӧжӧс мынтытӧм йӧзкӧд уджйӧз мырдӧн перйӧм кузя удж;

4) могмӧдны Коми Республикаса канму уджйӧз мындалысь да сылӧн тэчаслысь Коми Республикаса сьӧм позянлун серти сійӧс могмӧдӧм да вештӧм кузя  лӧсяланлунсӧ:

донъявны, кутшӧм верманлуныс Коми Республикаса республиканскӧй сьӧмкудлӧн збыльмӧдны уджйӧз кывкутӧмъяссӧ (шӧркодь кадколаст вылӧ вына уджйӧз кывкутӧмъяссӧ да примитны планируйтӧмсӧ тӧд вылӧ босьтӧмӧн) “мынтысьны верманлун” да “сьӧмкудлӧн уджйӧз тӧранлун” базӧвӧй петкӧдласъясӧн вӧдитчӧмӧн;

бӧрйыны сьӧм рынокын позяна ресурсъяс Коми Республикаса республиканскӧй сьӧмкудлы лӧсялана эновтны позьтӧмлун да дон кузя условиеяс серти.

3.2. Коми Республикаса республиканскӧй сьӧмкудйысь рӧскод тэчас бурджыка вӧчӧм

Могыс збыльмӧдсьӧ мероприятиеяс олӧмӧ пӧртӧм тшӧт весьтӧ татшӧм туйвизьяс серти:

1) кыпӧдны сьӧмкуд рӧскодлысь окталун: 

а) аддзыны резервъяс да выльысь юклыны Коми Республикаса республиканскӧй сьӧмкудйысь рӧскод сьӧмкуд рӧскодлысь тэчас вежӧмсӧ тӧд вылӧ босьтӧмӧн верктуя туйвизьяс вӧсна, мый урчитӧма 2012 во ода-кора тӧлысь 7 лунся Россия Федерацияса Президентлӧн индӧдъясын, да  экономическӧй да социальнӧй сӧвмӧм вылӧ условиеяс лӧсьӧдысь проектъяс вӧсна;

б) нуӧдны социальнӧй реформаяс социальнӧй юкӧнын:

збыльмӧдны Коми Республикаса Веськӧдлан котырӧн вынсьӧдӧм мероприятиеяслысь планъяс (“туй картаяс”), мый веськӧдӧма социальнӧй юкӧнын окталунсӧ да услугаяслысь качествосӧ кыпӧдӧм вылӧ;

в) лӧсьыдджыка вӧчны сьӧмкуд вез, кытчӧ пырӧ выльмӧдны канму учреждениеяс, кутшӧмъяс оз сетны услугаяс да кодъясӧс веськӧдӧма збыльмӧдны Коми Республикаса олӧмӧ пӧртысь органъяслысь уджмогъяс, мукӧд котыртан да инӧд форма удж котыртӧмын;

г) збыльмӧдны оланпастэчасӧн урчитӧм олысьяслы социальнӧй отсӧг сетан мераяс тшӧтш урчитӧм социальнӧй отсӧг бурмӧдӧмкӧд, мый подулалӧма гражданалӧн коланлун критерий серти;

д) ладмӧдны канму служащӧйяслысь лыд:

ӧтилаӧдны торъя могъяс;

пыртны олӧмӧ административнӧй да веськӧдлан процессъяслӧн аутсорсинглысь принципъяс да технологияяс; 

е) лӧсьыдджыка инавны Коми Республикаса канму могъяслы колана вузӧс вайӧм, удж вӧчӧм, услугаяс сетӧм вылӧ заказъяс:

збыльмӧдны контрактнӧй система, мый артыштӧма  “Канму да муниципальнӧй могъяслы колана вузӧс, удж, услугаяс ньӧбан юкӧнын контрактнӧй система йылысь” Федеральнӧй оланпасӧн:

бурмӧдны канму могъяс планируйтан система, кутшӧмлӧн подулын индӧма сьӧмкуд процесскӧд топыд йитӧд, мый артыштӧ лӧсьӧдны ӧчереднӧй финансӧвӧй во вылӧ да планӧвӧй кадколаст вылӧ Коми Республикаса республиканскӧй сьӧмкуд проект дасьтӧмын да видлалӧмын канму заказчикъяскӧд закупкаяс план, а сьӧмкуд учреждениеӧн – сьӧм да овмӧс удж планируйтігӧн да кутшӧмлӧн ас могӧн лоӧ тырвыйӧ йитны ӧта-мӧдкӧд сьӧмкуд боксянь сійӧс могмӧдӧмкӧд закупкаяслысь план;

 ӧтилаӧдны сьӧмкудйысь сьӧмӧн колана ногӧн вӧдитчӧм могысь закупкаяс да бур качествоа прӧдукция;

водзӧ нуӧдны мониторинг збыльмӧдан вынйӧра  система лӧсьӧдӧм кузя удж, видзӧдны контрактъяс олӧмӧ пӧртӧм да контрактӧн бӧртасъяс примитӧм бӧрся, сы лыдын канму могъяс збыльмӧдан тырвыйӧлун да качество бӧрся;

лӧсьӧдны да примитны Коми Республикаса Веськӧдлан котырлысь нормативнӧй актъяс “Канму да муниципальнӧй могъяслы колана вузӧс, удж, услугаяс ньӧбан юкӧнын контрактнӧй система йылысь” Федеральнӧй оланпас збыльмӧдӧм могысь.

3.3. Веськӧдлӧмын уджтасса да торъя мога методъяс сӧвмӧдӧм 
Могсӧ лоӧ збыльмӧдӧма мероприятиеяс олӧмӧ пӧртӧм тшӧт весьтӧ татшӧм туйвизьяс кузя:

1) тыр-бура дасьтыны стратегическӧй да сьӧмкуд планируйтан процессъяс дыр кадся Коми Республикаса сьӧмкуд стратегия лӧсьӧдӧмӧн, мый артыштӧ: 

урчитны Коми Республикаса сьӧмкуд политикалысь медшӧр туйвизьяс лӧсьӧдан да збыльмӧдан условиеяс да дыр кад вылӧ Коми Республикаса республиканскӧй сьӧмкудлысь медшӧр параметръяс, а сідзжӧ Коми Республикаса канму уджтасъяс сьӧм боксянь могмӧдан параметръяс;

могмӧдны Коми Республикаса канму уджтасъяслӧн дыр кадся могъяс, найӧс збыльмӧдан торъя мога индикаторъяс да куим во вылӧ сьӧмкуд проектируйтӧм костын йитӧд; 

урчитны сьӧмкуд политикалысь окталун бурмӧдан механизмъяс; 

2) лӧсьӧдны Коми Республикаса республиканскӧй сьӧмкуд ӧчереднӧй финансӧвӧй во вылӧ да планӧвӧй кадколаст вылӧ уджтас ногӧн;

3) содтыны уджтасса да торъя мога методӧн збыльмӧдан сьӧмкуд рӧскод пай;

4) збыльмӧдны Коми Республикаса канму уджтасъяс:

йитны ӧта-мӧдкӧд Коми Республикаса вынсьӧдӧм канму уджтасъяслысь параметръяс (могъяс, торъя мога петкӧдласъяс (индикаторъяс), виччысяна бӧртасъяс) Коми Республикаса социально-экономическӧй сӧвмӧдан дыр кадся прогнозӧн да стратегическӧй планируйтан документъясӧн;

лӧсьӧдны Коми Республикаса канму уджтасъяс да юкӧнса стратегическӧй документъяс; 

юкны сьӧмкуд ресурсъяс наӧн вӧдитчан збыль либӧ планируйтан бӧртасъяс серти, тшӧтш канму услугаясӧн, да канму политикалӧн колана могъясӧн, мый урчитӧма Коми Республикаса канму уджтасъясӧн;

нуӧдны Коми Республикаса канму уджтасъяс збыльмӧдан да налысь окталун донъялан мониторинг;

збыльмӧдны канму уджтасъяс збыльмӧдӧм кузя ӧтвывтӧм удж планъяс, кор торъя пай сетсьӧ Россия Федерацияса Президентлӧн 2012 во ода-кора тӧлысь 7 лунся индӧдъясын индӧм социально-экономическӧй сӧвмӧдан торъя мога петкӧдласъясӧдз воӧдчӧмлы;

5) бурмӧдны Коми Республикаса канму уджтасъяслысь тэчас, налӧн петкӧдласъяслысь да индикаторъяслысь система, а сідзжӧ канму уджтасъяс збыльмӧдӧмын окталун донъялан система; 

6) отсавны вуджны Коми Республикаын муниципальнӧй юкӧнъяслы меставывса сьӧмкудъяс лӧсьӧдӧм вылӧ муниципальнӧй уджтасъяс подув вылын   “Коми Республикаын муниципальнӧй юкӧнъяс сӧвмӧдӧмӧн стратегическӧй веськӧдлан ӧткодялӧм процедура” проект збыльмӧдӧм серти. 
3.4. Канму да муниципальнӧй учреждениеясӧн канму да муниципальнӧй услугаяс сетӧмын позянлун да качество бурмӧдӧм 

Могыс збыльмӧдсьӧ мероприятиеяс олӧмӧ пӧртӧм тшӧт весьтӧ татшӧм туйвизьяс серти:

1) лӧсьӧдны Коми Республикаса канму учреждениеяслысь мукӧд организациякӧд, медводз, социальнӧй туйвизя абу коммерческӧй организацияяскӧд венласьны верманлун сӧвмӧдӧм вылӧ условиеяс:

сӧвмӧдны канму услугаяс сетӧм (уджъяс вӧчӧм) вылӧ канму заказ конкурс серти иналан механизмъяс, тшӧтш кыскыны быдсикас котыртан да инӧд формаа организацияясӧс Коми Республикаса республиканскӧй сьӧмкудйысь сьӧм тшӧт весьтӧ канму услугаяс сетӧм могысь;

2) водзӧ бурмӧдны Коми Республикаса экономикалӧн сьӧмкуд секторса уджалысьяслы удждон мынтан система:

збыль кыпӧдны удждон, медым видзны кадрӧвӧй вынйӧр да кыпӧдны сьӧмкуд секторын уджсикасъяслысь пыдди пуктӧмсӧ да лӧсьыдлунсӧ сетӧм канму услугаяслысь качество да лыд петкӧдласъяс тӧд вылӧ босьтӧмӧн, сійӧ могъяс вылӧ сьӧм кыскӧмӧн, мый воӧ абу окта организацияяс выль ног котыртӧм тшӧт весьтӧ;

вуджны “окта контрактӧ”, мый стӧча урчитӧ уджалысьлы удждон мынтан условиеяс удж бӧртасъяссӧ да сетӧм канму (муниципальнӧй) услугаяслысь качествосӧ артыштӧмӧн;

3) планируйтны канму услугаяс сетӧм вылӧ сьӧмкуд ассигнованиеяс канму уджтасъяс да канму заданиелӧн петкӧдласъяс вылӧ подуласьӧмӧн да нормативнӧй рӧскод серти, мый вынсьӧдӧма Коми Республикаса олӧмӧ пӧртысь власьт органъясӧн, а сідзжӧ канму услугаясын коланлунлӧн мониторинг бӧртасъяс серти, мый подулалӧма Коми Республикаын олысьяс лыд йылысь статистическӧй лыдпасъясӧн;

4) водзӧ бурмӧдны канму услугаяс сетан качествоӧн веськӧдлан система, мый артыштӧ лӧсьӧдны да вынсьӧдны Коми Республикаын юридическӧй кывкутысьяслы да торъя йӧзлы канму услугаяс сетан стандартъяс да донъявны сетан канму услугаяслӧн качестволысь урчитӧм корӧмъяслы лӧсяланлунсӧ;

5) бурмӧдны Коми Республикаса олӧмӧ пӧртысь власьт органъясӧн да Коми Республикаса канму учреждениеясӧн электроннӧя сетны канму услугаяс;

6) нуӧдны канму заданиеяс збыльмӧдан мониторинг да контроль;

7) выльмӧдны канму услугаяс босьтны позянлун да сылысь качество кыпӧдӧм вылӧ веськӧдӧм школаӧдз велӧдан система; 

8) бурмӧдны Коми Республикаса республиканскӧй сьӧмкудлӧн сьӧмӧн медшӧр веськӧдлысьясӧн олӧмӧ пӧртан сьӧм менеджментлӧн качестволысь мониторинг система.
3.5. Коми Республикаын сьӧмкуд процесслысь восьсалун да сибыдлун бурмӧдӧм 

Могыс збыльмӧдсьӧ мероприятиеяс олӧмӧ пӧртӧм тшӧт весьтӧ татшӧм туйвизьяс серти:

1) нуӧдны Коми Республикаса республиканскӧй сьӧмкуд йылысь Коми Республикаса оланпаслӧн проект кузя да отчётнӧй финансӧвӧй кадӧ Коми Республикаса республиканскӧй сьӧмкуд збыльмӧдӧм йылысь Коми Республикаса оланпаслӧн проект кузя публичнӧй кывзӧмъяс;

2) йӧзӧдны Коми Республикаса республиканскӧй сьӧмкуд лӧсьӧдӧм да збыльмӧдӧм йылысь колана юӧр “Ӧтуввез”  юӧр да телекоммуникационнӧй везйын Коми Республикаса сьӧм овмӧс министерстволӧн официальнӧй сайтын;

3) лӧсьӧдны “Гражданалы сьӧмкуд” да йӧзӧдны сійӧс “Ӧтуввез” юӧр да телекоммуникационнӧй везйын; 

4) йӧзӧдны Коми Республикаса канму уджтасъяс збыльмӧдӧм да налысь окталун донъялӧм йылысь вося отчётъяс “Ӧтуввез” юӧр да телекоммуникационнӧй везйын кывкутысь збыльмӧдысьяслӧн официальнӧй сайтъяс вылын. 

ВЫНСЬӦДӦМА

Коми Республикаса Веськӧдлан котырлӧн

2013 во моз тӧлысь 15 лунся 307 №-а шуӧмӧн

(2 №-а содтӧд)
Коми Республикаса Веськӧдлан котырлӧн

вынтӧмӧн лыддьӧм ӧткымын решение
ЛЫДДЬӦГ

1. “2009 – 2011 вояс вылӧ Коми Республикаса сьӧмкуд да вот политикалӧн медшӧр туйвизьяс йылысь” Коми Республикаса Веськӧдлан котырлӧн 2008 во сора тӧлысь 31 лунся 214 №-а шуӧм.

2. “2010 во вылӧ да 2011 да 2012 воясся планӧвӧй кадколаст вылӧ Коми Республикаса сьӧмкуд да вот политикалӧн медшӧр туйвизьяс йылысь” Коми Республикаса Веськӧдлан котырлӧн 2009 во сора тӧлысь 17 лунся 212 №-а шуӧм.

3. “Коми Республикаса Веськӧдлан котырлӧн ӧткымын решениеӧ вежсьӧмъяс пыртӧм да Коми Республикаса Веськӧдлан котырлысь ӧткымын решение вынтӧмӧн лыддьӧм йылысь” Коми Республикаса Веськӧдлан котырлӧн 2010 во ода-кора тӧлысь 21 лунся 151 №-а шуӧм дорӧ 1 №-а содтӧдлӧн 34 да 46 пунктъяс. 

4. “2011 во вылӧ да 2012 да 2013 воясся планӧвӧй кадколаст вылӧ Коми Республикаса сьӧмкуд да вот политикалӧн медшӧр туйвизьяс йылысь” Коми Республикаса Веськӧдлан котырлӧн 2010 во моз тӧлысь 2 лунся 244 №-а шуӧм.

5. “Коми Республикаса Веськӧдлан котырлӧн ӧткымын решениеӧ вежсьӧмъяс пыртӧм да Коми Республикаса Веськӧдлан котырлысь ӧткымын решение вынтӧмӧн лыддьӧм йылысь” Коми Республикаса Веськӧдлан котырлӧн 2011 во ода-кора тӧлысь 23 лунся 205 №-а шуӧм дорӧ 1 №-а содтӧдлӧн 35 пункт.

6. “2012 во вылӧ да 2013 да 2014 воясся планӧвӧй кадколаст вылӧ Коми Республикаса сьӧмкуд да вот политикалӧн медшӧр туйвизьяс йылысь” Коми Республикаса Веськӧдлан котырлӧн 2011 во кӧч тӧлысь 30 лунся 428 №-а шуӧм.

7. Коми Республикаса Веськӧдлан котырлӧн 2010 во кӧч тӧлысь 13 лунся 416-р №-а тшӧктӧм.

Вуджӧдіс Кузнецова Н.А., 26 188 пас


